
 

UPA2022/28 

25. Oktober 2022 

Kristian Jeremiassen 

 

 

Namminersorlutik Oqartussat Umiarsualivinnut Immikkoortunut 

Pilersaarutaat 2017-2027-imoortoq tunngavigalugu umiarsualiviit 

aserfallatsaalineqarnerinut, ineriartorteqqinnerinut 

ingutserneqarnerinullu pingaarnersiuinermut pilersaarummik, qanorlu 

siunissami aserfallaatsaaliinermut aningaasartuutissanik 

kinguaatsoorfiunnginnissaanut periarfissanik imaqartumik 

Naalakkersuisut suliaqaqqullugit peqquneqarnissaannik Inatsisartut 

aalajangiiffigisassaattut siunnersuut. 

(Inatsisartuni Ilaasortaq Harald Bianco, Inuit Ataqatigiit) 

 

Siullermeerneqarnera 

 

Imaatigut attaveqaatit pilersuinerlu pillugu 200 mio koruunit sinnerlugit 

kinguaattooruteqarpugut annerusumik iliuuseqanngikkutta suli kinguaattooru-

teqarneq annertusiartuinnassaaq. Siunnersuut Harald Bianco-mit, Inuit Ataqa-

tigiinneersumik siunnersuutingineqartoq taamatut aallaqqaaseeriarluta imatut 

oqaaseqarfingissavarput: 

 

Inuit Ataqatigiit siunnersuuteqartoq isumaqatigaat, tassa talittarfeqarnikkut 

umiarsualiveqarnikkullu suliniarnitsinni ajornartorsiuteqartugut. Inuit Ataqatigiit 

isumaqarpugut talittarfeqarneq aamma umiarsualiveqarneq pillugu partiit 

tamattaalluta aaqqiissutissarsiortariaqartugut. 

Isiginngitsuusaarsinnaanngilarput, angallannikut periarfissat inuaat 

najugaqariusiannut attuumassuteqarpoq. Tikikkuminassusseq sutigut tamatigut 



 

aningaasarsiornikkut inuuniarnikkullu sunniuteqartarpoq. 

Akisussaassuseqartumik nassuerutigisariaqarpoq suliat talittarfeqarmut 

umiarsualiveqarnermullu tunngasut pikkorluffigisimagatsigit, tamanna 

qaangerniarlugu iliuuseqarsinnaanerput aallunnerulertariaqarparput. Apeqqut 

tikinneqarpoq qanoq iliorluni aserfallatsiaaliinermut aningaasartuutit 

malinnaasilersinnaanerigut. Periarfissat assigiinngitsut ujartorneqarnissaat 

matumani siunertaassasoq Inuit Ataqatigiit isumaqarput. . 

 

Siunertaassaaq talittarfeqarnikkut aaqqissuusseqqinneq pisarialinni tamani 

ingerlassasoq, imatut isigalugu inoqarfiit tamatta immikkut naleqassuserput 

akileraartarnikkut akile-raartarnerput sumiuussuserpullu ataqqineqarlutik 

nalingiimmik isigineqarlutik aaqqissuusseqqinneq ingerlasariaqartoq Inuit 

Ataqatigiit isumaqarpugut. Umiarsualiveqarnermut pilersaarummi pingineqartut 

iliuuseqarfingineqarlutik aallartinneqarnera Inuit Ataqatigiit iluarisimaaratsigu 

oqaatigissavarput, imaatigut pilersuineq siunissami 

pisariaqartuaannartussaavoq taamaammat Aasianni maniitsumilu 

talittarfeqarnikkut nutarsaanissamut iluarsaanissamut suliniuteqarneq 

aallartitsinerlu Naalakkersuisut ingerlataat Inuit Ataqatigiit tamakkiisumik 

tapersersorparput. 

 

Avannaata umiarsuartigut pilersorneqarnera unittuussanngippat Aasianni 

talittarfimmi aningaasaliissuteqarneq silatusaarnerulluinnartutut inuit Ataqatigiit 

isigivaat, avannaata pilersorneqarnera Aasiannit aammalu Qasigiannguaniit 

ingerlasoq siunissami suli annerujartuinnartumik pisariaqartinneqartussaavoq 

taamaammat Aasianni aaqqiineq naammanngitsoq, taamaattorlu 

Inuit Ataqatigiinni oqaatingerusupparput talittarfeqarnikkut periusissiami 

iliuuseqarneq pisariaqartoq aallartissimasorlu ingerlaannarnissaanik 

Naalakkersuisut kaam-mattorlutigit. 

 



 

Unammillernartut tikippagut silap pissusiata allanngoriartornerani aamma 

ulittarneq tinittarneq talittarfinnut annertuumik sunniuteqarput, ulingaatsiar-

talersimavoq piffinni assingiinngitsuni talittarfiit eqqorneqartarlutik asiusarnerilu 

sukkanerusumik pilerluni ulingaatsiartarnerini qarsutsisarmat atortut 

aserfallakkaluttuinnarneranik pissuteqartumik. 

 

Siunnersuut taamatut Inuit Ataqatigiit oqaaseqarfigalutigu Naalakkersuisut 

allannguutissatut siunnersuutaat akueralugu sanaartornermi ataatsimiititaliami 

aappassaaneerneqannginnarani suliarineqarnissaa innersuupparput. 

 

Qujanaq. 

 
 


